
				ఈ పుట అచ్చుదిద్దబడ్డది



		
తల్లి చెవుల్ ద్రెంచఁదలచిన మూర్ఖుండు

               బినతల్లి చెవి దెంచ భీతి పడునె

తండ్రిని పస్తుంచి తా దిన్న దుర్మతి

               యాకొన్న యతిథుల కన్న మిడునె

తమ్ముల పాలి విత్తమ్ము మ్రింగు ఖలుండు

               పరధనంబుల కాస పడక యున్నె

తసయుల పట్ల మాత్సర్యమూను దురాత్ము

               డన్య వైరము దోషమని తలఁచునె

నమ్మువారిని చెఱచు దుర్ణయపరుండు

యితరులను బాగుజేయ నూహింప గలడె

భూరిమయవాస! కోలంకపురనివాస

మదనగోపాల రాధికాహృదయలోల!

పైతృకంబున రాత్రి భక్షించు చపలుండు

               నుపవాసములు నిష్ఠనుండఁ గలడె

యిలు వెడలంగఁ దావనలయు మూలుగుఁటోఁతు

               తీర్థయాత్రాసక్తిఁ దిరుగఁ గలఁడె

గ్రహణ కాలమున మున్గని మందుఁ డనిశంబు

               వేడ్క ప్రాత స్స్నాన విధికి జనునె

బాపఁడి కొక స్వయంపాక మియ్యని లోభి

               నిత్యాన్న సత్త్రంబు నిలుపఁ గలఁడె

తనదు పెండ్లాము నదిమి దీర్పని జడుండు

దివిరి మఱపండ్రఁ గోడండ్ర దీర్పఁగలఁడె

భూరిమయవాస! కోలంకపురనివాస

మదనగోపాల రాధికాహృదయలోల!

పిడికెడు బిచ్చంబుఁ బెట్టజాలని దాత

               యిష్టార్థ సంసిద్ధు లివ్వఁగలఁడె

చేని గట్టే దాటలేని గుఱ్ఱము వైరి

               గిరి దుర్గములకు లంఘించగలదె

